HS 1.2 Furmas da cooperaziun

La cooperaziun, er numnada participaziun, po promover
I'integraziun da tut las persunas participadas. La participaziun
furma e rinforza numnadamain l'identificaziun cun I'ambient
social. Decisiuns prendidas en il rom da proceduras participativas
na vegnan betg contestadas usche savens, perquai ch'ellas han in
vast consens. La concepziun da la cooperaziun e da l'integraziun
da las persunas pertutgadas po variar fermamain tut tenor

I'object e la fasa da planisaziun.

Minimum legal

Stgalims da la cooperaziun

Tenor la Lescha federala davart la planisaziun dal territori (LPT)
én las autoritads da planisaziun obligadas d'infurmar la
populaziun davart las finamiras e davart I'andament da la
planisaziun. Ellas ston procurar che la populaziun possia
cooperar en moda adequata a planisaziuns. Questas pretensiuns
en francadas er en la Lescha davart la planisaziun dal territori
per il chantun Grischun (LPTGR).

LPT art. 4 Infurmaziun e cooperaziun

1 Las autoritads incaricadas cun incumbensas da planisaziun
infurmeschan la populaziun davart las finamiras e I'andament da
las planisaziuns tenor questa lescha.

2 Ellas procuran che la populaziun possia cooperar en moda
adequata a planisaziuns.

LPTGR art. 4 Infurmaziun, cooperaziun, planisaziun
cooperativa

1 Las autoritads infurmeschan adequatamain la publicitad davart
la basa, davart las finamiras e davart la procedura da
planisaziuns e procuran che persunas interessadas possian
cooperar en moda adequata tar planisaziuns.

Gist per planisaziuns dispitaivlas u per planisaziuns che dovran
ina vasta acceptanza, na basti betg da mo infurmar la
populaziun (p.ex. exposiziun publica). Sche la populaziun vegn
integrada activamain en la planisaziun en in stadi tempriv ed ha
la pussaivladad da prender influenza, e I'acceptanza per I'object
da planisaziun pli gronda.

Per pudair concepir la cooperaziun en moda usche efficazia sco
pussaivel, stoi vegnir defini avant il process cleramain, tge
finamiras concretas che duain vegnir cuntanschidas cun la
planisaziun e tgeninas cun la participaziun. Uschia stoi er vegnir
defini sin tge stgalim ed en tge furma che la participaziun duai
avair lieu en las singulas fasas dal project e tge resultats ch'ins
spetga tras il process da cooperaziun (p.ex. gudagnar acceptanza,
sviluppar sbozs e concepts e.u.v.). En il rom da la definiziun dal
process da cooperaziun sto er vegnir tschentada la dumonda da
I'intensitad da la participaziun. Pli bass ch'il stgalim da
cooperaziun €, e pli bassa che l'intensitad da la cooperaziun e.
Independentamain da la moda da cooperaziun stoi vegnir
resguarda che pli baud che la cooperaziun cumenza, e pli facil
ch'igl & da resguardar ils interess ch'én avant maun. Quai ha in
effect positiv per I'acceptanza. La cooperaziun po er avair lieu en
in stadi fitg tempriv per eruir las acturas ed ils acturs.

Infurmaziun

La pura infurmaziun da la populaziun davart in project da
planisaziun € il stgalim il pli bass da la cooperaziun e la premissa
per la participaziun. Perquai che I'infurmaziun vala sco
cooperaziun er senza fasas participativas suandantas, &
I'infurmaziun il minimum absolut. Las infurmaziuns pon vegnir
derasadas sur ils chanals ils pli differents, sco medias,
campagnas, discurs, acziuns e.u.v. In punct impurtant & ch'i
vegnia infurma en moda chapibla. Co ch'i vegn communitga
dependa fermamain dal project da planisaziun e dal public en
mira.

Finamiras pussaivlas da I'infurmaziun en:

— infurmar

— sensibilisar

— envidar da sa participar a la procedura da cooperaziun

En il rom da I'infurmaziun na vegnan prendidas naginas
decisiuns. L'intensitad da la cooperaziun & correspundentamain
pitschna per las persunas participadas.

Consultaziun / collavuraziun

Il segund stgalim da la participaziun po vegnir dividi en
consultaziun ed en collavuraziun effectiva. En il rom da la
consultaziun vegnan dumandadas las opiniuns d'acturas ed acturs
pertutgads (pussaivels) davart in project gia concretisa. Lur
posiziuns vegnan integradas en las decisiuns en il rom da I'ulteriur
decurs da la planisaziun.

A chaschun da la collavuraziun vegnan envidadas las persunas
pertutgadas ed eventualmain er autras persunas interessadas
d'elavurar cuminaivlamain cuntegns d'in project. Cuntrari a la
consultaziun n'én ils projects per regla betg uschée concrets. La
participaziun a l'elavuraziun d'in project concret € pussaivla en il
rom da singulas dumondas en in mument specific, dentant er sco
participaziun repetida, cuntinuanta durant I'entir andament dal
project.

Finamiras pussaivlas da la collavuraziun/consultaziun én:
— gudagnar acceptanza

— eruir l'impressiun ed ils votums davart il project

— rimnar (e realisar) novas propostas e novs cuntegns

— identifitgar ed integrar ils interess ed ils basegns da la
populaziun

Purtadra da las decisiuns € l'instanza da planisaziun responsabla.
Tras l'introducziun d'in process participativ duess ella dentant
s'obligar da prender serius ils interess da las persunas
participadas e da resguardar quests interess tant sco pussaivel en
la planisaziun. L'intensitad da la cooperaziun variescha
fermamain tut tenor I'object da planisaziun e tenor la concepziun
da la procedura.

Ulteriuras funtaunas

Cundecisiun

Il stgalim da participaziun cun l'intensitad da cooperaziun la pli
auta e la cundecisiun. La populaziun ch'é pertutgada dal project
da planisaziun vegn integrada en il process da decisiun. Decisiuns
vegnan per exempel prendidas tras in gremi che sa cumpona da
persunas responsablas, da persunas participadas e da persunas
pertutgadas. En quest connex pon las cundecisiuns er vegnir
restrenschidas a secturs parzials da I'object da planisaziun. Per
ch'i sa tractia da decisiuns colleghialas, ston quests secturs
dentant avair ina tscherta relevanza.

Finamiras pussaivlas da la cundecisiun én:

— rinforzar I'autonomia da las persunas participadas
— delegar incumbensas parzialas

— reparter las responsabladads

Per pudair discurrer d'ina cundecisiun vegn dividida la cumpetenza
da decider. Ella na vegn betg cedida dal tuttafatg. Perquai che la
cumpetenza da decider vegn dividida, € l'intensitad da la
cooperaziun relativamain auta.

